
 

 
ᐅᑯᓄᖓ:   ᐃᓚᒋᔭᐅᔪᑦ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᓐᓄᑦ ᓄᓇᕗᒻᒥ 

 

ᐅᕙᙵᑦ: ᔫᓕ ᕙᑦᕗᐊᕐᑦ  

ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᑭᒡᒐᖅᑐᐃᔨᖏᖓᑦ ᒪᓕᒐᓕᕆᔨᒃᑯᑦ ᐱᔨᑦᓯᕋᖅᑎᖏᑦᑕ ᑲᑎᒪᔨᖏᓐᓄᑦ ᓄᓇᕗᒻᒥ   

 

ᐱᔾᔪᑎ:  ᐅᓂᒃᑳᑦ ᑐᕌᖓᔪᑦ 2021 – 2022 ᐊᕐᕌᒍᑕᒫᖅᓯᐅᑎᒥᒃ ᑲᑎᒪᓂᕐᒥᒃ 

 

ᐅᓪᓗᖓ:    ᔫᓂ 4, 2022 

 

 

ᑲᑎᒪᔩᑦ ᐃᓚᐅᓂᖏᑦ ᐊᐅᓚᓂᖏᓪᓗ 

 

ᐊᓯᔾᔨᖅᓯᒪᔪᖃᖅᑐᖅ ᑲᑎᒪᔨᓂᒃ ᐃᓚᒋᔭᐅᔪᓂᒃ ᐊᕐᕌᒍᒥ ᐊᓂᒍᖅᑐᒥ, ᐊᒥᓱᓪᓗ ᓂᕆᐊᒋᔭᐅᒋᐊᒃᑲᓐᓂᖅᓱᑎᒃ ᐊᒡᒋᖅᑐᓂ 

ᑕᖅᑭᓂ. ᓂᕆᐅᒋᔭᐅᔪᖅ ᑕᑯᓛᕆᐊᑦᑕ ᓄᑖᓂᒃ ᑭᒡᒐᖅᑐᐃᔨᓂᒃ ᒐᕙᒪᒃᑯᖏᓐᓄᑦ ᓄᓇᕗᑦ ᐊᒻᒪᓗ ᑕᖅᑳᙶᖅᑐᓂᒃ 

ᐃᓚᒍᑦᓯᐅᑎᔪᓂᒃ ᑲᑎᒪᔨᓄᑦ. ᐊᓯᔾᔨᖅᓯᒪᙱᑦᑐᑦ ᐃᖅᑲᓇᐃᔮᖑᔪᓂ: LSN ᑭᒡᒐᖅᑐᐃᔨᖓ ᑎᓕᔭᐅᒃᑲᓐᓂᖅᓯᒪᔪᖅ 

ᐊᕐᕌᒍᓄᑦ ᐱᖓᓱᑦ ᑕᕝᕙᓂ ᐊᕐᕌᒍᕐᒥ, ᑭᕙᓪᓕᕐᒥ ᑭᒡᒐᖅᑐᐃᔨ ᓂᕈᐊᕋᑦᓴᓕᐊᖑᓯᒪᔪᖅ, ᑭᓯᐊᓂ ᓱᓕ ᐅᑕᖅᑭᔪᖅ 

ᑎᓕᔭᐅᓂᕐᒥᒃ, ᑭᒡᒐᖅᑐᐃᔩᓪᓗ ᕿᑎᕐᒥᐅᓂᒃ ᕿᑭᖅᑕᓂᓗ ᑖᒃᑯᐊᓴᐃᓐᓇᐃᑦ.  

 

ᓄᕙᓐᓇᕐᔪᐊᖅ-19 ᐊᑦᑐᐊᔪᓪᓗ ᑭᓕᒋᔭᐅᓯᒪᔪᑦ ᐊᑦᑐᐃᓂᖃᖅᓯᒪᒻᒪᑕ ᐃᓚᖏᓐᓂᒃ ᑭᓪᓕᒋᔭᐅᔪᓂᒃ ᓇᔫᑎᑦᓱᑎᒃ 

ᑲᑎᒪᓂᐅᔪᓂ ᐊᕐᕌᒎᓐᓂ ᒪᕐᕉᓐᓂ ᐊᓂᒍᖅᑑᓐᓂ. ᑲᑎᒪᔩᑦ ᐱᓇᓱᐊᕐᓂᖏᑦ ᑲᒪᒋᔭᐅᓪᓗᐊᑕᑦᓯᒪᒻᒪᑕ ᑲᑎᒪᓂᖃᖅᓱᑎᒃ 

ᐅᖄᓚᐅᑎᒃᑯᑦ. ᐊᐳᖅᑕᕐᕕᐅᔪᑦ ᐲᔭᖅᑕᐅᓯᒪᓕᖅᑎᓪᓗᒋᑦ, ᑲᑎᒪᔩᑦ ᑲᑎᒪᒍᓐᓇᖅᓯᔪᔪᑦ ᓇᔫᑎᑦᓱᑎᒃ ᐊᐅᒡᒍᓯ 2021−ᒥ, 

ᐊᒻᒪᓗ ᐄᑉᐳᕉᓪ−ᒥ ᑕᕝᕙᓂ ᐊᕐᕌᒍᕐᒥ. ᓂᕆᐅᒋᔭᐅᔪᖅ ᑲᑎᒪᔩᑦ ᑲᑎᒪᓕᐅᒥᔮᓐᓂᖅᓴᐅᒍᓐᓇᕐᓂᐊᓕᕆᐊᖏᑦ 

ᑲᔪᓯᓂᖃᑦᓯᐊᕐᓗᑎᓪᓗ, ᐊᒻᒪᓗ ᑲᔪᓯᓂᐊᖅᑐᑦ ᐊᔾᔨᒌᙱᑦᑐᓂᒃ ᑲᑎᒪᔨᕋᓛᓂᒃ ᐊᑐᖃᑦᑕᕐᓂᕐᒥᓂᒃ ᐃᑲᔪᕐᓗᑎᒃ 

ᐃᓱᒫᓘᑕᐅᔪᓄᑦ ᐅᔾᔨᕆᔭᐅᒋᐊᕆᐊᓕᓐᓄᑦ ᐊᑯᓐᓂᕐᒥ.  

 

ᐃᖅᑲᓇᐃᔭᖅᑐᓕᕆᓂᕐᒨᖓᔪᖅ ᑐᓴᕋᑦᓴᖅ 

 

ᒫᑦᓯ ᑕᕝᕙᓂ ᐊᕐᕌᒍᕐᒥ, ᓯᐊᕋ ᒥᕼᐅᐃᓗᕕᑦᔅ ᐃᓚᒋᔭᐅᓕᔪᔪᖅ LSB-ᑯᓐᓄᑦ ᓯᕗᓕᖅᑎᓄᑦ ᐊᐅᓚᑦᓯᔨᒻᒪᕆᕈᖅᓱᓂ. ᑖᓐᓇ 

ᐃᖅᑲᓇᐃᔮᖅ ᑲᖏᖅᖠᓂᕐᒦᑦᑐᖅ. ᒥᔅ ᒥᕼᐅᐃᓗᕕᑦᔅ ᐊᑑᑎᖃᓪᓚᕆᑐᓂᒃ ᐱᔪᓐᓇᕐᓂᖃᖅᑐᖅ, ᐱᖃᐅᓯᑎᑦᓱᓂ ᐱᓕᒻᒪᑦᓯᒪᓂᖅ 

ᖃᐅᔨᒪᓂᖃᕐᓂᕐᓗ ᓯᕗᓕᕐᓂᕐᒨᖓᔪᓂᒃ, ᒪᓕᒐᖅᑎᒍᑦ ᐱᐅᓯᐅᔪᓂᒃ ᐊᒻᒪᓗ ᐅᓗᕆᐊᓇᑐᐃᓐᓇᕆᐊᓕᓐᓂᒃ ᐊᐅᓚᑦᓯᓂᕐᒥᒃ, 

ᐅᐸᓗᖓᐃᔭᕐᓂᕐᒥᒃ, ᑲᑎᖅᓱᕆᐊᓕᓐᓂᒃ ᕿᒥᕐᕈᓂᕐᒥᒃ, ᐊᐅᓚᓂᕐᒥᒃ ᐊᐅᓚᑦᓯᓂᕐᒥᒃ, ᐊᐅᓚᑦᓯᓂᕐᒧᓪᓗ ᒪᓕᒐᕐᒥᒃ.  

 

LSB−ᑯᓐᓂ ᒪᕐᕉᓐᓂᒃ ᓄᑖᓂᒃ ᐃᖅᑲᓇᐃᔮᓕᑦᑕᖃᖅᑐᖅ: ᐱᕋᔭᑦᑕᒥᓂᕐᓂᒃ ᓴᐳᔾᔨᔨ ᓯᕗᓕᖅᑐᑦ (ᐹᑐᕆᒃ ᓯᒥᑦ) ᐊᒻᒪᓗ 

ᐊᑐᐃᓐᓇᖃᕐᓂᖅ ᐋᖅᑭᒋᐊᕆᓂᕐᒧᑦ ᒪᓕᒐᓕᕆᔨᒥᒃ (ᕕᒃᑯᑐᐊᕆᐊᖃ ᐱᐊᕆ).  

 

ᖃᑦᓯᒐᓛᓂᑦᑕᐅᖅ ᓄᑖᓂᒃ ᐃᓚᓯᒪᓕᕐᒥᔪᑦ ᐃᒻᒥᒃᑰᖓᔪᑦ ᒪᓕᒐᓕᕆᔩᑦ. ᒪᓕᒐᓕᕆᔩᑦ ᐱᖃᓯᐅᔾᔨᔪᑦ ᒪᓕᒐᓕᕆᓂᕐᒧᑦ 

ᓴᐳᓐᓂᐊᖅᑎᒥᒃ ᑲᑦᑐᓛᑦᑎᑕᐅᕙᑦᓱᑎᒃ ᐃᑲᔪᕐᓂᐊᖅᑎᓪᓗᒋᑦ ᐊᑐᐃᓐᓇᐅᑎᑦᓯᓂᕐᒥᒃ ᒪᓕᒐᓕᕆᓂᕐᒧᑦ ᐱᔨᑦᓯᕋᐅᑎᓂᒃ 

ᐱᕋᔭᓐᓂᕐᒨᖔᔪᓄᑦ ᐃᓚᒌᓄᑦ ᐊᒻᒪᓗ ᓄᓇᖅᑲᑎᒌᓄᑦ ᒪᓕᒐᕐᒥᒃ.  

 

 

 

 



ᐊᐅᓪᓚᖅᑐᖃᖃᑦᑕᖅᓯᒻᒥᔪᖅ LSB−ᑯᓐᓂᒃ ᑕᖅᑭᓂ ᐊᓂᒍᕋᑖᖑᔪᓂ, ᐱᖃᓯᐅᑎᑦᓱᓂ ᒪᓕᒐᓕᕆᔨᒻᒪᕆᒃ (ᓯᑕᕙᓂ ᕗᐃᑎᐅᓪ), 

ᐱᕋᔭᓐᓂᕐᒨᖔᔪᓂᒃ ᐊᐅᓚᑦᓯᓂᕐᒧᑦ ᒪᓕᒐᓕᕆᔨ (ᓚᓇ ᐅᐊᑲ), ᐊᒻᒪᓗ ᐊᐅᓚᓂᐅᔪᑦ ᐃᑲᔪᖅᑎ (ᒫᑦ ᔩ). ᐊᐅᓚᑦᓯᔨᒻᒪᕆᒃ 

ᔮᓇᖤᓐ ᐃᐅᓪᔅᐅᐊᕐᖦ ᐊᐅᓪᓚᕈᒫᕐᓂᐊᕐᒥᔪᖅ ᑕᕝᕙᓂ ᑕᖅᑭᒥ. ᑖᒃᑯᐊ ᐊᑑᑎᖃᓪᓚᕆᑦᑐᓂᒃ ᐱᔨᑦᓯᖃᑦᑕᖅᓯᒪᔪᑦ LCB−ᑯᓐᓂᒃ.  

 

ᓄᓇᕗᒻᒥ ᒪᓕᒐᕐᓂᒃ ᐃᓕᓐᓂᐊᕐᓂᖅ ᐊᒻᒪᓗ ᐃᓕᓐᓂᐊᓯᓐᓈᖅᑐᑦ ᐃᓕᓐᓂᐊᖅᑏᑦ  

 

LSB ᓴᙱᔪᒻᒪᕆᒻᒥᒃ ᐃᑲᔪᖅᑐᐃᔨᐅᖃᑦᑕᖅᓯᒪᔪᑦ ᓄᓇᕗᒻᒥ ᒪᓕᒐᕐᓂᒃ ᐃᓕᓐᓂᐊᕐᓂᕐᒥᒃ, ᐃᓚᒋᔭᐅᓯᒪᑦᓱᑎᒃ ᐃᓕᓐᓂᐊᖅᑐᑦ 

ᐃᓕᓐᓂᐊᖅᑎᑕᐅᓯᓈᖅᑎᓪᓗᒋᑦ 2021-2022−ᒥ. LSB ᐃᖅᑲᓇᐃᔭᖅᑎᑦᓯᔪᔪᑦ ᐱᖓᓲᔪᖅᑐᓂᒃ ᐃᓕᓐᓂᐊᖅᑎᓂᒃ 

ᐃᓕᓐᓂᐊᓯᓐᓈᖅᑐᓂᒃ, ᐃᓕᓐᓂᐊᓯᓐᓈᖅᑐᑦ ᐱᒋᐊᖅᓯᒪᓪᓗᑎᒃ ᐊᐅᔭᖓᓂ/ᐅᑭᐊᖓᓂ 2021. ᓂᕆᐅᒋᔭᐅᔪᖅ ᐃᓚᖏᑦ 

ᑖᒃᑯᐊ ᐃᓕᓐᓂᐊᖅᑏᑦ ᐃᖅᑲᓇᐃᔮᖃᕋᔭᕆᐊᖏᑦ LSB−ᑯᓐᓂ ᐃᓕᓐᓂᐊᕇᖅᓯᒪᓕᕈᑎᒃ.  

 

ᐱᔨᑦᓯᕐᓂᒧᑦ ᐅᓚᕕᑕᐅᓃᑦ 

 

LSB ᐊᑑᑎᖃᖅᑕᖅᓯᒪᔪᖅ ᖃᑦᓯᒐᓛᓂᒃ ᓂᕆᐅᓇᙱᑦᑐᓂᒃ ᐊᑦᓱᕈᕐᓇᖅᑐᓂᒃ ᐊᕐᕌᒍᓂ ᐊᓂᒍᕋᑖᖑᔪᓂ. ᑎᒥᐅᔪᖅ 

ᐊᑦᑐᖅᑕᐅᓯᒪᔪᒻᒪᑦ ᒐᕙᒪᒃᑯᑦ ᖃᕆᑕᐅᔭᖏᑦ ᐊᔪᓕᖅᑎᑕᐅᑎᓪᓗᒋᑦ 2019−ᒥ, ᐊᑦᑐᐃᓂᖃᖅᓯᒪᑦᓱᑎᒃ ᐃᓗᐊᓄᑦ ᐊᕐᕌᒍ 

2020. ᑭᖑᓂᖓᒍᑦ ᐊᕐᕌᒍᒥ ᓄᕙᓐᓇᕐᔪᐊᖅ−19-ᖃᓯᑦᑕᕆᕗᖅ, ᖃᓄᐃᑦᑐᐃᑐᓐᓇᕐᒧᑦ ᒪᑐᒪᒍᑕᐅᓕᖅᓱᑎᒃ 2020-2021−ᒥ. 

ᒫᑦᓯᒥ ᑕᕝᕙᓂ ᐊᕐᕌᒍᕐᒥ, LSB ᐊᓪᓚᕕᒻᒪᕆᖓᑦ ᓇᐅᖏᓐᓇᐅᔪᒻᒥᒻᔪᖅ ᐃᑯᐊᓪᓚᑦᓱᓂ ᐅᖅᓱᖅᑑᒥ. ᐊᑦᓱᕈᕐᓇᖅᓯᒪᓪᓚᕆᑦᑐᖅ, 

ᑭᓯᐊᓂ LSB−ᑯᑦ ᐊᐅᓚᔾᔭᒋᐊᕈᑎᖃᖅᓯᒪᔪᑦ ᖃᐅᔨᓴᑦᓯᐊᖅᓱᑎᒃ ᐃᑲᔪᖅᑐᕈᑕᐅᒋᐊᓖᑦ ᑐᐊᕕᕐᓇᖅᑐᓄᓪᓗ ᐸᕐᓇᐅᑏᑦ 

ᑕᕝᕙᐅᒐᓗᐊᕐᒪᖔᑕ ᓄᓇᕗᒻᒥᐅᓪᓗ ᑲᔪᓯᖁᓪᓗᒋᑦ ᖁᑦᓯᑦᑐᒻᒪᕆᓐᓂᒃ ᒪᓕᒐᖅᑎᒍ ᐱᔨᑦᓯᕋᐅᑎᖃᖁᓪᓗᒋᑦ.  

 


